
ABSTRAK 

 

 

 

 

Pelaksanaan Rancangan Pendidikan Individu (RPI) sentiasa menjadi isu dan 

persoalan yang membelenggu guru-guru pendidikan khas dalam perancangan dan 

aplikasinya terhadap murid berkeperluan pendidikan khas (MBPK). Antara faktor 

utama yang menyebabkan isu ini berlaku adalah kompetensi guru-guru pendidikan 

khas dalam merancang dan melaksanakannya. Kajian ini bertujuan untuk 

mengenalpasti tahap kompetensi guru dalam perancangan RPI terhadap MBPK 

bermasalah pendengaran di SPK dan juga hubungan kepada perkembangan MBPK. 

Reka bentuk kajian yang digunakan ialah melibatkan kaedah tinjauan sepenuhnya. 

Terdapat dua fasa dalam proses kajian ini. Pada fasa pertama, kajian keperluan 

dijalankan dengan merujuk kepada tinjauan literatur. Pada fasa kuantitatif pula, 

elemen-elemen yang diperoleh melalui tinjauan literatur, digunakan untuk 

menyediakan set soal selidik. Soal selidik yang telah dikemaskini diedarkan kepada 

305 orang guru-guru SPK seluruh Malaysia. Hasil analisis mendapati bahawa 

terdapat lima elemen kompetensi yang terlibat iaitu pengalaman, kemahiran, 

kesediaan, kelayakan dan pengetahuan. Dapatan turut menunjukkan bahawa tahap 

kompetensi guru dalam merancang RPI adalah sederhana, meliputi kesemua elemen-

elemen tersebut. Analisis seterusnya mendapati bahawa kompetensi guru 

mempunyai hubungan positif dan signifikan dengan perancangan RPI dan 

perkembangan MBPK pendengaran. Hasil kajian ini menunjukkan bahawa, guru 

perlu meningkatkan kompetensi dari segi pengalaman, kemahiran, kesediaan, 

kelayakan dan pengetahuan agar dapat merancang RPI kepada MBPK pendengaran 

dengan lebih baik. Hasil kajian ini juga selari dengan kajian-kajian terdahulu yang 

berkaitan. Dapatan kajian ini boleh dijadikan panduan kepada guru-guru di SPK 

dalam merancang dan melaksanakan RPI terhadap MBPK masalah pendengaran. 

ABSTRACT 

 

 

 

 

The implementation of the Individual Education Plan (RPI) has always been an issue 

and question that plagued special education teachers in its planning and application to 

students with special educational needs (MBPK). This study aims to identify the level 

of teacher competence in the implementation of RPI on hearing impaired MBPK in SPK 

and also the relationship to MBPK achievements. The study design used is fully survey 

methods. There are two phases in the process of this study. In the first phase, a needs 

study was conducted with reference to the literature review. In the quantitative phase, 

the elements obtained through thematic analysis, are used to develop a set of 

questionnaires. The updated questionnaire was distributed to 305 SPK teachers 

throughout Malaysia. The results of the analysis found that there are five competency 

elements involved, namely experience, skills, readiness, qualifications and knowledge. 

The findings also showed that the teacher's competency level in planning RPI was 

moderate, covering all the elements. Subsequent analysis found that teacher 

competency had a positive and significant relationship with RPI planning and the 

development of MBPK hearing impairment. The results of this study show that, teachers 

need to improve their competency in terms of experience, skills, readiness, 

qualifications and knowledge in order to better plan RPI to MBPK hearing impairment. 

The results of this study are also in line with previous relevant studies. The findings of 

this study hopefully be a guide for teachers in SPK in planning and implementing RPI 

on MBPK hearing impaired. 

BAB 1 

 

 

PENGENALAN 

 

 

1.0 Pengenalan 

 

Menurut Kementerian Pendidikan Malaysia (KPM) (2018), pendidikan khas 

merupakan salah satu cabang pendidikan yang penting dalam sistem pendidikan negara. 

Pendidikan khas yang wujud sejak tahun 1960-an ini memberikan makna yang sangat 

besar dalam menjamin kelangsungan pendidikan yang berkualiti terhadap murid-murid 

berkeperluan khas (MBPK) (Kasmawati, 2018). Terdapat tiga kategori utama MBPK 

dalam sistem pendidikan khas di Malaysia iaitu pendidikan khas masalah pembelajaran, 

pendidikan khas masalah pendengaran dan pendidikan khas masalah penglihatan 

(KPM, 2018).  

 Menurut laman web KPM (2018), pendidikan khas di Malaysia menyediakan 

tiga program utama yang menempatkan MBPK secara khusus. Pertama adalah sekolah 

pendidikan khas (SPK) yang sepenuhnya terdiri daripada MBPK yang ditempatkan 

dalam satu sekolah tertentu. SPK terbahagi kepada 2 kategori murid iaitu SPK 

bermasalah pendengaran dan SPK bermasalah penglihatan. Namun disebabkan 

peredaran masa dan keperluan penempatan, SPK ini telah dibuka untuk kemasukan 

murid bermasalah pembelajaran yang ditempatkan dalam kelas Program Pendidikan 

Khas Integrasi (Amran et al., 2019). Program kedua adalah Program Pendidikan 

Inklusif (PPI) yang dilaksanakan di sekolah-sekolah perdana. Bagi program ini, 

beberapa MBPK yang terpilih akan menjalani sesi pengajaran dan pembelajaran 

bersama-sama murid-murid normal di dalam satu kelas yang sama (Kementerian 

Pendidikan Malaysia, 2018). Manakala program ketiga, KPM melalui Bahagian 

Pendidikan Khas (BPKhas) juga menyediakan Program Pendidikan Khas Integrasi 

(PPKI) yang mana menempatkan MBPK secara bersama dalam satu komuniti sekolah, 

dan hanya dipisahkan melalui kelas atau blok tertentu dalam satu sekolah yang turut 

menempatkan murid-murid normal aliran perdana. Di antara ketiga-tiga program ini, 

SPK merupakan program pendidikan khas utama yang menempatkan pelbagai kategori 

murid bekeperluan khas (KPM, 2020). 

Bagi sistem persekolahan SPK, terletak di bawah pengurusan Bahagian 

Pendidikan Khas, KPM manakala PPI dan PPKI terletak di bawah pengurusan 

Bahagian Sekolah Harian (KPM, 2018). Terdapat perbezaan kurikulum yang diguna 

pakai dalam sistem persekolahan ketiga-tiga kategori ini, SPK menggunakan silibus 

yang sama seperti aliran perdana dan dibezakan dengan silibus mata pelajaran tertentu 

untuk disesuaikan dengan ketidakupayaan murid (Ab Aziz & Rubiyani, 2018). Bagi 

murid MBPK yang mengikuti kelas PPI mereka akan mengikuti silibus yang sama 

seperti aliran perdana. Manakala MBPK yang mengikuti kelas PPKI akan 

menggunakan silibus khas yang berbeza khusus untuk murid bermasalah pembelajaran 

(Abdullah, 2014). 

Menguruskan MBPK memerlukan seseorang guru memberikan fokus 

sepenuhnya terhadap mereka (Abdullah & Yassin, 2016). Kepelbagaian kategori 

MBPK ini menyaksikan pelbagai karenah muncul dalam kalangan mereka (Salleh, 

2018). Dengan kepelbagaian dan rencam yang ada ini, semestinya pengajaran dan 

pembelajaran di dalam kelas perlu berlaku secara seimbang dan merangkumi 

kepelbagaian tersebut (Derapa & Mohamed, 2018). Bagi menangani masalah ini jumlah 

murid dalam setiap kelas juga telah dikurangkan dan dihadkan kepada tujuh orang 

secara maksimum di dalam setiap kelas (Ahmad, 2014). Ini untuk memastikan setiap 

murid mendapat perhatian dan tumpuan guru semasa proses pembelajaran. Dalam 

menghadapi suasana ini, guru-guru yang terlibat seharusnya memerlukan pengetahuan 

dan juga tahap kompetensi yang tinggi bagi mengendalikan MBPK (Salleh, 2018). Oleh 

yang demikian, menjadi guru-guru pendidikan khas ini sangat penting dalam 

penyediaan mental, fizikal dan juga spiritual serta mempunyai kompetensi yang 

selayaknya (Ahmad & Hanifah, 2015). 

Kompetensi yang dimaksudkan adalah tahap pengetahuan, kesediaan, 

kemahiran, pengalaman dan juga kelayakan seseorang guru dalam melaksanakan 

pengajaran terhadap MBPK (Derapa & Mohamed, 2018). Pengetahuan yang cukup 

adalah sangat penting dalam menjadikan pelaksanaan dan aplikasi pengajaran mereka 

berfokus dan relevan terhadap MBPK (Ali & Hassan, 2014). Selain itu, kesediaan 

dalam pelbagai aspek juga merupakan perkara penting yang perlu diberikan perhatian 

oleh guru-guru pendidikan khas. Bahkan, untuk menjadi seorang guru yang kompeten, 

elemen kemahiran juga perlu dikuasai oleh guru-guru pendidikan khas. Sebagai nilai 

tambah kepada elemen kompetensi, kelayakaan dan pengalaman guru menjadi 

pendorong dalam menjadi seorang guru pendidikan khas yang kompeten. Kompetensi 

ini sangat penting bukan sahaja kepada pengajaran di dalam kelas, malah ianya juga 

penting dalam menentukan kemahiran guru-guru pendidikan khas dalam menjalankan 

pentaksiran terhadap MBPK (Mohd Nasir, 2016).  Kajian Derapa dan Mohamed (2018) 

yang menyatakan bahawa 45% guru PPKI tidak bersedia untuk mengajar perkara baru 

dalam pengenalan dasar. Kajian mereka boleh dikaitkan dengan pelaksanaan 

pentaksiran domain pendidikan khas yang juga baru diperkenalkan. Begitu juga dengan 

kajian oleh Salleh (2018) yang menyatakan bahawa guru-guru PPKI tidak mempunyai 

nilai kompetensi yang cukup dalam rancangan pendidikan individu (RPI) masalah 

pendengaran. 

Rancangan Pendidikan Individu merupakan rancangan pengajaran yang dibuat 

bagi memenuhi keperluan murid tertentu (Amanda et al., 2009). RPI antara setiap murid 

berbeza kerana rancangan yang dibuat adalah berdasarkan kepada sidang, matlamat, 

tahap keupayaan dan akademik berfungsi murid (Moridan, 2013). RPI ini sangat 

penting dalam menentukan kelansungan pembelajaran murid bekeperluan khas di 

sekolah. Rancangan pengajaran yang tepat dan relevan bagi setiap murid mampu untuk 

menyediakan pendidikan yang selayaknya kepada mereka (Toran et al., 2012). Dengan 

mengambilkira kepelbagaian tahap dan kategori pendidikan khas yang dihadapi, RPI 

merupakan inisiatif yang terbaik yang boleh diberikan kepada MBPK bagi menentukan 

perkembangan mereka secara lebih spesifik (Toran & Zalizan, 2012).  

Menurut Jachova et al., (2018), perancangan RPI yang baik dan khusus 

mengikut tahap keupayaan MBPK mampu mengubah tingkah laku negatif murid 

seterusnya dapat membantu mereka memberi tumpuan dalam akademik dengan lebih 

baik. Kajian oleh Victoria et al., (2015) pula menyatakan perancangan RPI yang 

berstruktur dan berfungsi perlu dilakukan untuk MBPK yang bermasalah pertuturan 

seawal mungkin agar murid dapat bertutur dengan baik dan membantu murid 

berkomunikasi dengan murid lain. Perancangan RPI yang berkesan pada peringkat awal 

PTTA
PERP

UST
AKA
AN 
TUN
KU T

UN 
AMI
NAH



4 

 
 

juga perlu bagi mengelakkan masalah lain timbul seperti masalah sosial yang 

disebabkan murid tidak pandai cara berkomunikasi dengan rakan (Victoria et al., 2015). 

Dalam merangka RPI yang berkesan bagi MBPK pendengaran, kemahiran dan 

kemampuan seorang guru sangat perlu untuk menjamin masa depan yang baik kepada 

MBPK itu sendiri (Iswari et al., 2019). Namun usaha yang dijalankan bagi menentukan 

perkembangan yang baik kepada MBPK terhalang oleh tahap kompetensi guru dalam 

penyediaan RPI terhadap MBPK pendengaran yang relevan dan berkesan (Moridan, 

2013). Halangan-halangan yang timbul dalam penyediaan RPI ini seterusnya akan 

membuatkan kemenjadian MBPK pendengaran tergendala (Asa, 2013). Oleh yang 

demikian, kajian yang dijalankan ini diharap mampu untuk memberikan sedikit 

sumbangan dalam menentukan kompetensi yang terbaik buat guru-guru supaya dapat 

diaplikasikan dalam pembinaan RPI yang relevan dan efektif MBPK pendengaran 

Keadaan ini dapat membantu dalam peningkatan akademik dan pencapaian mereka di 

sekolah. 

 

1.1 Latarbelakang Kajian 

 

Proses pengajaran dan pembelajaran di dalam kelas perlu dirancang dengan baik 

sebelum proses bermula. Dalam menjadikan proses pembelajaran bermakna dan 

tersusun, maka setiap guru di Malaysia dipertanggungjawabkan untuk menyediakan 

rancangan pengajaran harian (RPH) sebelum sesi kelas bermula (Zaharah & 

Nurulwahida, 2016). RPH ini merupakan dokumen yang menunjukkan perancangan 

guru dalam melaksanakan proses pembelajaran di dalam kelas bagi sesuatu sesi. 

Dengan berpandukan kepada RPH, perjalanan pengajaran guru berlaku dengan baik. 

Namun begitu, perancangan RPH tidak memberikan manfaat penuh kepada MBPK 

kerana setiap mereka mempunyai tahap kefungsian yang berbeza. Oleh yang demikian, 

guru perlu merancang pengajaran bagi setiap murid. Maka, terbentuklah rancangan 

pendidikan individu (RPI), yang lebih berfokus dan spesifik kepada MBPK. 

Penggunaan RPI dalam proses pembelajaran membuatkan guru-guru terpaksa untuk 

merancang pengajaran bagi setiap murid dan bukan lagi bagi setiap kelas (Asfaruddin 

& Ahmad, 2016). Keadaan ini menimbulkan permasalahan seperti kerja yang banyak 

serta tempoh masa yang terhad dalam merancang pengajaran (Toran et al., 2012). 

Selain itu, pengajaran yang dirancang juga perlu pelbagai dan menarik. Kadangkala 

guru-guru akan mengalami masalah dan kebuntuan dalam merancang pengajaran yang 

terbaik mengikut kesesuaian MBPK (Bahrum et al., 2015). Kajian oleh Tinde et al. 

(2016) mendapati bahawa RPI memerlukan komitmen daripada guru-guru dalam 

merancang, melaksana dan menentukan pencapaian MBPK pendengaran berdasarkan 

kepada elemen RPI iaitu sidang, matlamat, tahap keupayaan serta akademik berfungsi 

MBPK. Menurut Amran et al. (2019), berjaya atau tidak pelaksanaan bagi RPI 

bergantung kepada pelbagai faktor dalaman dan luaran. Permasalahan guru dalam 

melaksanakan RPI yang berkesan ini akan memberikan kesan pula kepada 

perkembangan MBPK pendengaran secara keseluruhannya (Bakar, Che Aman & Syed 

Abdullah, 2017). 

Faktor yang menyebabkan perancangan RPI tidak berkesan yang pertama 

adalah kerana MBPK pendengaran juga terdiri daripada pelbagai masalah sampingan 

dan kategori (Amran et al., 2019). Menurut Bali dan Othman (2017), kepelbagaian 

kategori MBPK pendengaran dan kefungsian yang berbeza-beza memerlukan 

perancangan yang rapi dan relevan terhadap pembelajaran mereka (Bandu & Zulizan, 

2012). Keadaan ini memaksa guru-guru memerah idea untuk merancang RPI dengan 

lebih spesifik. Kajian oleh Mahabbati (2014) mendapati bahawa kepelbagaian murid 

menjadikan perancangan pendidikan bagi setiap individu itu sesuatu yang rumit untuk 

dirancang dan dilaksanakan. Kajian tersebut juga mendapati bahawa RPI yang 

dirancang dengan baik mempunyai hubungan langsung dengan perkembangan MBPK. 

 Namun begitu, faktor yang utama dalam menyebabkan RPI kepada MBPK 

pendengaran ini tidak dapat dirancang dengan baik adalah disebabkan oleh faktor guru 

yang tidak kompeten (Bjorklund, 2000). Pelbagai kajian telah dijalankan dalam 

membuktikan masalah ini. Menurut Abdullah dan Yassin (2018), tahap kompetensi 

guru-guru dalam perancangan RPI MBPK pendengaran masih pada tahap sederhana di 

mana terdapat guru yang tidak mempunyai pengetahuan yang cukup dalam 

perancangan RPI ini. Dalam perbincangan kajian tersebut, didapati bahawa 

pengetahuan guru mempunyai hubungan positif dengan perancangan RPI yang 

berkesan. Mahabbati (2014) juga menyatakan bahawa ramai dalam kalangan guru-guru 

masih lagi tidak memenuhi kriteria kompetensi yang baik untuk melaksanakan RPI bagi 

MBPK pendengaran dengan berkesan. Tahap kompetensi yang tidak begitu 

memuaskan telah menyebabkan guru-guru pendidikan khas ini tidak dapat merancang 

dengan baik pengajaran mereka kepada MBPK pendengaran (Bandu et al., 2012).  

Masalah ini timbul apabila guru sendiri tidak mempunyai pengetahuan yang 

cukup berkaitan perancangan RPI (Mahabbati, 2014). Kajian Jachova et al. (2018) 

mendapati bahawa pengetahuan guru-guru pendidikan khas dalam perancangan RPI 

terhadap MBPK pendengaran masih berada dalam tahap rendah. Mereka juga 

menyatakan bahawa guru-guru terlibat juga bukan sahaja tidak mempunyai 

pengetahuan berkaitan RPI, malah pengetahuan yang menyeluruh berkaitan pendidikan 

khas itu sendiri. Dalam kajian tersebut juga menyatakan bahawa pengetahuan guru-

guru mempengaruhi perancangan RPI mereka. Victoria et al. (2015) juga mengakui 

bahawa pengetahuan berkaitan penulisan dan perancangan RPI yang berkesan masih 

belum dikuasai secukupnya oleh guru-guru mempunyai pengaruh langsung kepada 

keberkesanan perancangan RPI. Mereka menekankan bahawa permasalahan ini telah 

menyebabkan berlakunya kelompongan dalam penghasilan RPI yang tepat dan relevan. 

Chiang (2018) juga menyatakan bahawa pengetahuan berkaitan RPI perlu dititiberatkan 

oleh guru-guru pendidikan khas agar hasil RPI yang dirancang memenuhi keperluan 

MBPK pendengaran. Hasil kajian beliau juga mencatatkan bahawa pengetahuan guru 

mempunyai hubungan positif dalam perancangan RPI kepada MBPK. 

Guru pendidikan khas di SPK yang mengajar MBPK bermasalah pendengaran 

juga dilihat kurang persediaan dalam melaksanakan RPI ini (Chong & Shaffe, 2017). 

Kajian oleh Karen (2015) mendapati bahawa perancangan RPI yang tidak berkesan 

adalah hasil daripada tahap kesediaan guru-guru dalam menerima serta memahami 

perancangan RPI yang betul. Selain itu, Mey et al. (2014) juga berpendapat bahawa, 

persediaan dalam kalangan guru-guru itu sendiri sangat penting sebelum sesuatu RPI 

yang berkesan dapat disediakan. Lewis (2019) juga melontarkan dapatan kajian yang 

serupa iaitu majoriti guru-guru pendidikan khas masih dalam keadaan tidak bersedia 

sepenuhnya dalam perancangan RPI di sekolah. Ini kerana banyak perkara yang perlu 

dipertimbangkan oleh guru sebelum mereka merancang sesuatu yang relevan terhadap 

kelebihan dan kekurangan seseorang MBPK pendengaran. Ketiga-tiga kajian yang 

dinyatakan telah mendapati bahawa tahap kesediaan guru mempengaruhi keberkesanan 

RPI.  

Selain itu, guru-guru di SPK bermasalah pendengaran juga tidak mempunyai 

kemahiran yang sesuai dalam melaksanakan RPI (Lewis, 2019). Antara kajian yang 

berkaitan adalah Asa (2013) yang mendapati bahawa guru-guru tiada kemahiran khusus 

berkaitan menentukan kategori murid, menilai tahap kebolehan murid, merangka 

strategi pengajaran mengikut tahap murid dan juga tiada kemahiran dalam 

melaksanakan proses pedagogi yang betul. Karen (2015) juga berpendapat bahawa 

kegagalan merancang RPI yang berkesan adalah berpunca daripada kurangnya 

kemahiran guru-guru dalam menentukan strategi sesuai bagi setiap keupayaan murid 

yang pelbagai. Mey et al. (2014) dalam kajian mereka terhadap RPI bagi MBPK 

pendengaran mendapati bahawa perancangan RPI kelihatan kekok kerana guru-guru 

tidak mempunyai kemahiran khusus dalam melaksanakannya. 

Malah yang lebih menimbulkan masalah adalah kelayakan guru-guru yang 

berada di SPK itu sendiri berkaitan pendidikan khas (Karen, 2015). Kajian oleh Kurth 

(2010) mendapati bahawa kekeliruan dalam pelaksanaan dan perancangan RPI adalah 

kerana guru-guru yang diletakkan dalam tanggungjawab tersebut bukanlah 

berkelayakan seperti sepatutnya. Beliau mendedahkan bahawa guru-guru dalam aliran 

pendidikan khas ada di antaranya masih baru dan juga bukan dalam opsyen pendidikan 

khas. Beliau juga menjelaskan bahawa keadaan tersebut menjadikan perancangan RPI 

menjadi tidak lengkap dan mengalami kecacatan. Lewis (2019) juga menyatakan 

bahawa kelayakan seorang guru dalam akademik dan ikhtisas memberikan ruang yang 

lebih baik dalam perancangan RPI yang berkesan kerana ianya menunjukkan seseorang 

guru itu mempunyai pengetahuan yang baik berkaitan RPI. 

Pengkaji telah menjalankan tinjauan awal bagi menentukan permasalahan bagi 

isu ini. Dalam temubual awal pengkaji bersama lima orang guru yang mengajar di SPK 

bermasalah pendengaran, kesemua mereka bersetuju bahawa mereka kurang 

didedahkan dengan kaedah yang betul dalam menyediakan RPI terhadap MBPK 

pendengaran. Guru A menyatakan bahawa, tiada kemahiran khusus yang diterapkan 

kepada guru-guru di SPK masalah pendengaran dalam penyediaan RPI. Beliau juga 

masih kabur dalam kaedah yang tepat untuk penyediaan RPI yang berkesan. Hujah 

tersebut dipersetujui oleh Guru B. Beliau mengakui bahawa tiada pengetahuan yang 

cukup dalam penyediaan RPI yang terbaik. Guru C dan Guru D pula menjelaskan 

bahawa mereka tiada pengalaman dalam menyediaan RPI kerana mereka bukanlah guru 

yang mempunyai kelayakkan ikhtisas dalam pendidikan khas masalah pendengaran. 

Manakala Guru E menjelaskan bahawa, kesediaan beliau agak kurang jika 

dibandingkan dengan guru-guru lain dalam menyediakan RPI. 

Perancangan RPI yang berkesan terdiri daripada empat elemen utama iaitu 

faktor keupayaan, akademik berfungsi, matlamat dan sidang (KPM, 2020). Elemen 

utama dalam perancangan RPI ialah faktor keupayaan. Guru-guru perlu mengenalpasti 

faktor keupayaan murid dengan tepat pada awal tahun untuk menentukan objektif RPI 

(Baumel, 2014). Faktor keupayaan yang perlu diberi perhatian untuk membina RPI 

yang baik ialah pengenalpastian kesediaan dan kekuatan murid serta kekurangan dan 

kekangan murid terhadap kurikulum yang digunapakai (KPM, 2020). Namun begitu, 

kajian oleh Christine dan Mitchell (2010) mendapati bahawa, guru-guru tidak 

menitikberatkan elemen ini ketika merancang RPI kepada MBPK bermasalah 

pendengaran. 

Elemen akademik berfungsi yang perlu dititikberatkan bagi mendapatkan RPI 

yang baik ialah kurikulum yang digunakan, matlamat jangka pendek, objektif dan 

intervensi yang akan digunakan (KPM, 2020). Menurut Baumel (2014) elemen 

akademik perlu dimasukkan ke dalam penulisan RPI bagi MBPK bermasalah 

pendengaran agar ianya dapat membantu dalam menentukan perancangan RPI yang 

berkesan. Oleh yang demikian, guru-guru terlibat perlulah meneliti elemen akademik 

dalam merancang RPI (Baumel, 2014). Kebanyakkan guru-guru yang diamanahkan 

untuk merancang RPI tidak meneliti secara terperinci berkaitan elemen ini (Christine 

& Mitchell, 2010).  

Elemen matlamat yang baik dalam memastikan RPI yang ditulis adalah 

berkesan ialah menentukan matlamat jangka panjang yang akan digunakan sepanjang 

perancangan RPI (KPM, 2020). Menurut Baumel (2014), perancangan RPI yang 

berkesan terhadap MBPK bermasalah pendengaran perlu mempunyai matlamat yang 

jelas dan spesifik. Malangnya, menurut kajian oleh Christine dan Mitchell (2010) telah 

mendapati bahawa, guru-guru yang terlibat tidak dapat menentukan matlamat yang 

tepat dan jelas dalam perancangan RPI terhadap MBPK bermasalah pendengaran. 

Kenyataan ini selari dengan kajian oleh Bandu, Hanafi dan Mokhtar (2012) yang turut 

menyatakan perkara yang sama. 

Elemen sidang yang berkesan pula terdiri daripada tarikh mesyuarat RPI, jenis 

sidang dan tujuan sidang diadakan (KPM, 2020). Sidang ini biasanya melibatkan guru 

RPI, GPK Pendidikan Khas, terapis dan ibu bapa (Kupper, 2010). Dalam menjamin 

perancangan RPI yang berkesan, elemen sidang ini perlu diberikan perhatian 

sewajarnya kerana ianya melibatkan pihak luar iaitu ibu bapa. Kecenderungan untuk 

menentukan matlamat dalam sidang adalah cara yang terbaik dalam menentukan hala 

tuju RPI tersebut (Baumel, 2014). Namun begitu, kajian oleh Christine dan Mitchell 

(2010) menyatakan bahawa, guru-guru tidak mengadakan sidang terlebih dahulu 

sebelum merancang RPI dan menyebabkan RPI kurang berkesan. Hal ini juga disokong 

oleh kajian yang dilakukan oleh Muhammad dan Sulaiman (2011) yang mendapati 

bahawa penglibatan satu jawatankuasa bagi menyokong pembinaan sesuatu RPI 

mempu menghasilkan RPI dengan lebih berkesan. 

Perancangan RPI yang berkesan berupaya untuk meningkatkan perkembangan 

MBPK bermasalah pendengaran secara holistik. Perkembangan ini dapat dinilai 

melalui empat aspek utama iaitu akademik, sahsiah, sukan dan kokurikulum. Aspek 

pertama dalam menilai perkembangan murid adalah perkembangan akademik. Kajian 

oleh Mohd Hanafi et al. (2012) mendapati bahawa, akademik memberikan indikator 

yang penting dalam menentukan tahap pencapaian murid di sekolah, khususnya bagi 

MBPK bermasalah pendengaran. Hal ini disokong oleh kajian Matthew, Andres dan 

Wendy (2016) yang turut menyatakan bahawa, akademik menjadi ukuran utama dalam 

menentukan peningkatan pencapaian MBPK bermasalah pendengaran di sekolah. 

Kajian mereka menyimpulkan bahawa RPI yang dirancang dengan baik mempengaruhi 

perkembangan MBPK. 

Selain akademik, aspek sahsiah juga menjadi penentu kepada peningkatan 

pencapaian MBPK bermasalah pendengaran di sekolah. Terdapat beberapa kajian yang 

menunjukkan bahawa aspek sahsiah merupakan aspek penting dalam memberikan 

penyataan berkaitan perkembangan MBPK bermasalah pendengaran (Mark & Patricia, 

2003). Kajian oleh Siti Muhibbah dan Zetty Nurzuliana menyatakan bahawa MBPK 

bermasalah pendengaran yang menunjukkan sahsiah yang tinggi dapat membantu 

mereka untuk menjalani pembelajaran yang berkesan di sekolah. Kenyataan ini selari 

dengan kajian oleh Muhd Hanafi et. al (2012) yang berpendapat bahawa sahsiah dapat 

menjamin kemenjadian yang berkaualiti kepada MBPK bermasalah pendengaran. 

Selain itu aspek perkembangan kokurikulum turut mempengaruhi 

perkembangan murid. Menurut kajian Bailey, Cope dan Pearce (2013) penglibatan 

murid dalam aktiviti sukan dapat mengembangkan bakat murid dari segi jasmani, 

emosi, rohani, intelek dan sosial. Perkembangan murid dalam kokurikulum juga dapat 

meningkatkan keyakinan diri murid melalui penglibatan dalam pertandingan sukan, 

permainan ataupun badan beruniform (Osmayati, 2008). Perkembangan kokurikulum 

ini dilihat amat penting dalam menentukan kemenjadian murid termasuklah murid 

bekeperluan khas masalah pendengaran. 

Berdasarkan kepada tinjauan awal pengkaji melalui temubual bersama lima 

orang guru-guru SPK masalah pendengaran, mereka mengakui bahawa RPI sangat 

penting dalam menentukan kemenjadian MBPK pendengaran, kerana RPI yang dibina 

memberikan fokus terhadap setiap murid berdasarkan kepada keperluan masing-

masing. Kesemua mereka menjelaskan bahawa, RPI yang merangkumi perkara 

akademik berupaya menentukan peningkatan akademik MBPK pendengaran sekiranya 

fokus yang tepat diberikan. Begitu juga dari aspek sahsiah, di mana RPI tingkahlaku 

yang dirancang bagi MBPK pendengaran dapat memberikan intervensi yang berkesan. 

Keberkesanan dan impilkasi ini juga dapat dilihat melalui RPI berkaitan aktiviti 

kokurikulum. Guru-guru yang ditemubual juga bersetuju bahawa, selain akademik, RPI 

yang berkesan juga membantu dalam meningkatkan penguasan MBPK pendengaran 

dalam sahsiah dan kokurikulum. 

Berdasarkan kepada kajian-kajian terdahulu dan temubual awal pengkaji, dapat 

dinyatakan bahawa, tahap kompetensi guru dalam perancangan RPI yang berkesan 

masih tidak mencapai tahap yang sepatutnya. Perancangan RPI yang berkesan akan 

memberikan pengaruh kepada aspek perkembangan MBPK pendengaran. Justeru, 

kajian ini dijalankan bagi mengukur tahap kompetensi guru Pendidikan Khas Masalah 

Pendengaran terhadap perancangan RPI yang berkesan. Selain itu, kajian ini juga 

menguji hubungan antara tahap kompetensi guru, perancangan RPI yang berkesan dan 

aspek perkembangan MBPK. Pada akhir kajian, pengaruh bagi setiap pembolehubah 

juga diuji iaitu tahap kompetensi guru, pelaksaan RPI yang berkesan dan perkembangan 

MBPK pendengaran. 

 

1.2 Penyataan Masalah 

 

Melalui penerangan dalam latarbelakang masalah kajian, antara masalah yang dihadapi 

oleh guru dalam merancang RPI yang terbaik kepada MBPK adalah tahap kompetensi 

yang rendah seperti kurangnya pengetahuan tentang RPI atau MBPK, tidak mempunyai 

pengalaman yang khusus berkaitan RPI ataupun MBPK, tidak mempunyai kelayakan 

akademik atau ikhtisas berkaitan pendidikan khas dan tiada kesediaan serta kemahiran 

yang tertentu bagi membolehkan mereka menentukan objektif dan isi pelajaran dengan 

